
Dikjarazzjoni bil-miktub dwar tħassib rigward proprjetajiet esproprjati u mwaqqa’ 
skont il-Liġi tal-Kosta Spanjola

Il-Parlament Ewropew,

–   wara li kkunsidra r-Riżoluzzjoni tal-PE tas-26 ta’ Marzu 2009 li titlob lil Spanja tirrispetta 
d-drittijiet individwali taċ-ċittadini Ewropej li ġew affettwati ħażin bl-applikazzjoni tal-Liġi 
tal-Kosta,

– wara li kkunsidra l-Artikolu 123 tar-Regoli ta' Proċedura tiegħu,

A. billi l-implimentazzjoni tal-Liġi tal-Kosta tal-1988 wasslet għas-sekwestru u t-twaqqih tad-
djar taċ-ċittadini Ewropej, li tkeċċew mingħajr kumpens sħiħ u fil-pront,

B. billi l-Artikolu 17 tal-Karta tad-Drittijiet Fundamentali tistipula li “Kull persuna għandha d-
dritt li tgawdi mill-proprjetà tal-beni tagħha li tkun akkwistat legalment, li tużahom, li 
tiddisponi minnhom u li tħallihom bħala wirt. L-ebda persuna ma tista' tiġi mċaħħda mill-
proprjetà tagħha, ħlief fl-interess pubbliku u fil-każijiet u skont il-kondizzjonijiet previsti 
mil-liġi, bi ħlas ta' kumpens xieraq fi żmien utli għal dak li tkun tilfet. L-użu tal-proprjetà 
jista' jiġi rregolat bil-liġi safejn ikun meħtieġ għall-interess pubbliku”;

C.  billi l-obbligu li wieħed iċedi proprjetà miksuba b’mod leġittimu mingħajr il-proċess 
dovut u mingħajr il-kumpens xieraq jikkostitwixxi ksur tad-drittijiet fundamentali tal-
individwu skont il-Qorti Ewropea tad-Drittijiet tal-Bniedem; 

1. Jistieden lill-awtoritajiet Spanjoli biex jikkunsidraw l-opinjoni tal-Parlament u jagħtu 
kumpens sħiħ, mingħajr aktar dewmien, lil dawk kollha li ġew affettwati;

2. Jistieden lill-Kummissjoni biex tuża l-poteri tagħha skont l-Artikolu 91 tar-Regolament(KE) 
Nru 1083/2006 sabiex twaqqaf l-għoti tal-flus għall-ħlas tal-fondi strutturali lil Spanja 
sakemm tiġi solvuta din il-kwistjoni jew għal perjodu massimu permissibbli skont l-Artikolu 
91, skont liema jasal l-ewwel;

3.   Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Parlamenti tal-Istati Membri, lill-Kunsill u lill-Kummissjoni.


